
ԱՐՁԱՆԱԳՐՈՒԹՅՈՒՆ ԹԻՎ 1 

ԿԻՐԱՌԱԿԱՆ ԱՐՎԵՍՏԻ ՖԱԿՈՒԼՏԵՏԻ ԳԻՏԱԿԱՆ  ԽՈՐՀՐԴԻ ՆԻՍՏ 

26.08.2022Թ.                                                                                      Ք. ԻՋԵՎԱՆ 

 

   Նիստին ներկա էին խորհրդի բոլոր  անդամները:       

ՕՐԱԿԱՐԳ 

1. Ֆակուլտետի գիտական խորհրդի կազմի և 2022-2023 ուստարվա 

աշխատանքային պլանի քննարկում և հաստատում:  (Զեկ. Վ. Աղաբաբյան) 

2. Ֆակուլտետի 2022-23 ուստարվա նախապատրաստական աշխատանքների 

քննարկում: (Զեկ. Վ. Աղաբաբյան) 

3. Ֆակուլտետի անվանական կրթաթոշակի թեկնածուների առաջադրման և 

հաստատման  մասին:  (Զեկ. Վ. Աղաբաբյան) 

4. Առաջին լուծարքային քննաշրջանի անցկացման մասինֈ (Զեկ. Վ. Աղաբաբյան) 

5. Ընթացիկ հարցեր: 

 

Ֆակուլտետի խորհրդի նիստը բացեց և օրակարգը ներկայացրեց դեկանի 

պաշտոնակատար, խորհրդի նախագահ  Վ. Աղաբաբյանը: 

Օրակարգը հաստատելուց հետո նիստի մասնակիցները անցան օրակարգի     

հարցերի քննարկմանը: 

ԼՍԵՑԻՆ․       Օրակարգի առաջին հարցի մասին զեկուցումով հանդես եկավ 

խորհրդի նախագահ  Վ. Աղաբաբյանը: Զեկուցողը ներկայացրեց ֆակուլտետի 

խորհրդի 2022-23 ուստարվա աշխատանքային պլանը և նշեց, որ վերջինս ընդգրկված 

է մասնաճյուղի  2022-2026 ռազմավարական ծրագրում, որը նախատեսված է 

ֆակուլտետում իրականացվող ուսումնական պրոցեսների բոլոր գործընթացները 

կատարելու նպատակով: 

 

ԱՐՏԱՀԱՅՏՎԵՑԻՆ.  

 ՀԴՄ անդամ Ք. Մխիթարյան, ՀՆՄ անդամ Հ. Ասատրյանը: 

 



ՈՐՈՇԵՑԻՆ. 

Ֆակուլտետի 2022-23 ուստարվա աշխատանքային պլանը ներկայացնելու 

տնօրենության հաստատմանը:  

 

ԼՍԵՑԻՆ. 

Օրակարգի երկրորդ հարցի վերաբերյալ զեկուցումով հանդես եկան խորհրդի 

նախագահ  Վ. Աղաբաբյանը և «Գծանկարի, գունանկարի և քանդակի» ամբիոնի վարիչ 

Հ․ Ասատրյանը։ Զեկուցողները ներկայացրեցին 2022-2023 ուստարվա ամբիոնային և 

անհատական բեռնվածությունները: Նշվեց, որ ամբողջովին լուծված է դասախոսների  և 

ժամաբաշխման հարցըֈ Ուսումնական պրակտիկաները ևս բաշխված են, իսկ 

արտադրական պրակտիկայի ժամաքանակի բաշխմանը կանդրադառնան հաջորդ 

նիստերի ընթացքումֈ 

Զեկուցողները նշեցին, որ դասախոսները պետք է սեղմ ժամկետում ամբիոն 

ներկայացնեն առարկայական փաթեթները: Զեկուցողները նշեցին, որ առաջիկայում 

դասախոսները պետք է իրենց դասընթացների ուսումնական պլանները, ուսումնական 

նյութերն ու առաջադրանքները զետեղեն ուսուցման էլեկտրոնային կառավարման e-

lerning.am հարթակումֈ Նրանք դասախոսներին հորդորեցին ժամանակ չկորցնել և 

զբաղվել դասընթացների փաթեթների կազմմամբ՝ հետևելով առկա մեթոդական 

նյութերինֈ Զեկուցողները նաև նշեցին, որ ֆակուլտետում ունեն նոր դասախոս՝ Անի 

Գագիկի Առաքելյանը, ով պարապելու է «Նկարչություն 1» (նախանկար, էսքիզ) 

առարկան, ում հետ պետք է լրացուցիչ աշխատանքներ իրականացվեն:   

 

ԱՐՏԱՀԱՅՏՎԵՑԻՆ.  

ՀՆՄ անդամ Մ․ Ստեփանյանը, ՀԴՄ անդամ Ք. Մխիթարյանը, ՀՆՄ անդամ Ա. 

Չիբուխչյանը: 

 

ՈՐՈՇԵՑԻՆ. 

2022-2023 ուստարվա առաջին կիսամյակի նախապատրաստական 

աշխատանքների ընթացքը գնահատել բավարարֈ 



ԼՍԵՑԻՆ. 

Օրակարգի 3-րդ հարցի վերաբերյալ զեկուցեց ֆակուլտետի խորհրդի նախագահ Վ. 

Աղաբաբյան: Զեկուցողը նշեց այն չափանիշները, որոնք հաղթահարելուց հետո 

ուսանողը կարող է հավակնել անվանական կրթաթոշակի, որոնք են` անառարկելի  

ակադեմիական բարձր առաջադիմությունը, պատշաճ կարգապահությունը և  

հասարակական ակտիվությունը:  

Զեկուցողը նշեց, որ Ս. Սարգսյանի անվան կրթաթոշակի համար ֆակուլտետն 

առաջադրել է «Դեկորատիվ-կիրառական արվեստ» կրթական ծրագրի IV կուրսի 

ուսանող Մարիամ Մուշեղի Ռևազյանի թեկնածությունը, ով ունի հինգ կիսամյակ 

անընդմեջ գերազանցություն և մշտապես ցուցաբերել է հասարակական բարձր 

ակտիվությունֈ  

Զեկուցողը առանձնացրեց նաև «Դիզայն» կրթական ծրագրի 4-րդ կուրսի 

ուսանողուհի Արուսիկ Արայիկի Ղարախանյանին: Վերջինս հինգ կիսամյակ 

անընդմեջ ցուցաբերել է գերազանց առաջադիմություն և հասարակական բարձր 

ակտիվությունֈ Զեկուցողն առաջարկեց Արուսիկ Արայիկի Ղարախանյանին 

ներկայացնել որպես «Հովհաննես Չոբանյան» անվանական կրթաթոշակի թեկնածու: 

 

ԱՐՏԱՀԱՅՏՎԵՑԻՆ. 

ՀԴՄ անդամ Ք. Մխիթարյանը, ՀՆՄ անդամ Տ. Բագամյանը: 

 

ՈՐՈՇԵՑԻՆ. 

Դիմել մասնաճյուղի տնօրինությանը՝ հաստատելու Մարիամ Մուշեղի 

Ռևազյանին «Սպարտակ Սարգսյան», Արուսիկ Արայիկի Ղարախանյանին՝ 

«Հովհաննես Չոբանյան» անվանական կրթաթոշակի թեկնածուներ: 

 

ԼՍԵՑԻՆ. –  

Օրակարգի 4-րդ հարցի վերաբերյալ զեկուցեց ֆակուլտետի խորհրդի նախագահ Վ. 

Աղաբաբյանը: Զեկուցողը հանգամանորեն ներկայացրեց 2022-23 ուստարվա առաջին 

կիսամյակի լուծարքային քննաշրջանի նախապատրաստական աշխատանքների 



ընթացքը: Նա նշեց, որ լուծարքների հանձնումը նախատեսված է օգոստոսի 30-ից մինչև 

սեպտեմբերի 20-ըֈ Նշվեց, որ պատրաստ են առաջին լուծարքային շրջանի 

անհատական գրաֆիկները և հանձնարարեց ամբիոնի վարիչներին՝ առանձնահատուկ 

ուշադրության դարձնել պարտքերի վերահանձնման գործընթացներինֈ Անկախ պարտք 

ունեցող ուսանողների թվի՝ լուծարքները պետք է անցկացվեն հանձնաժողովի 

ներկայությամբ: 

ԱՐՏԱՀԱՅՏՎԵՑԻՆ. 

ՀՆՄ  անդամ Մ. Ստեփանյանը, ՀՆՄ անդամ Հ. Ասատրյանը, ՀՆՄ անդամ Ա. 

Չիբուխչյանը: 

ՈՐՈՇԵՑԻՆ. 

Լուծարքային շրջանի նախապատրաստական աշխատանքների կազմակերպման 

գործընթացը գնահատել բավարարֈ 

 

ԼՍԵՑԻՆ․ 

Ընթացիկ հարցի վերաբերյալ հանդես եկավ Վ. Աղաբաբյանը: Զեկուցողը 

ներկայացրեց, որ, ելնելով «Քանդակագործություն և պլաստիկ մոդելավորում-2» և 

«Մակետավորում-3» առարկաների առանձնահատկություններից, ամբիոնը քննարկել 

և նպատակահարմար է գտել վերը նշված դասընթացների թեմատիկան դասավանդել 

նոր կրթական ծրագրի նկարագրիչներին համապատասխան: 

ԱՐՏԱՀԱՅՏՎԵՑԻՆ. 

Տ. Բագամյանը, Ք. Մխիթարյանը , Հ. Ասատրյանը: 

ՈՐՈՇԵՑԻՆ. 

Թույլատրել Տ․ Բագամյանին և Ք․ Մխիթարյանին կատարելու դասընթացների 

թեմատիկայի փոփոծություն և դասավանդումն իրականացնելու նոր կրթական 

ծրագրերի նկարագրիչների համապատասխան։ 

 

ՖԱԿՈՒԼՏԵՏԻ  ԽՈՐՀՐԴԻ ՆԱԽԱԳԱՀ՝                     Վ. Ա. ԱՂԱԲԱԲՅԱՆ 

ՔԱՐՏՈՒՂԱՐ՝                                                                                    Ք. Հ. ՄԽԻԹԱՐՅԱՆ           

 


